
	Առարկության,առաջարկության հեղինակը (գրության ստացման ամսաթիվը, գրության համարը)

	
Առարկության, առաջարկության բովանդակությունը
	
Եզրակացություն

	ՀՀ տնտեսական զարգացման և ներդրումների նախարարություն
(04.02.2019թ. N01/09.3/670-19 գրություն)
	Դիտողություններ և առաջարկություններ չկան:

	Ընդունվել է ի գիտություն

	ՀՀ ֆինանսների նախարարություն (06.02.2019թ. N01/28/1605-19 գրություն)
	1. Նորմատիվ իրավական ակտերի մասին օրենքի (այսուհետ՝ Օրենք) 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Ելնելով վերոգրյալից և հաշվի առնելով այն հանգամանքը, որ Նախագծում բացի փոփոխություններից 1.6-րդ կետով կատարվում է նաև լրացում՝ հայտնում ենք, որ Նախագծի վերնագիրը անհրաժեշտ է համապատասխանեցնել վերջինիս բովանդակությանը:
2. Հաշվի առնելով այն հանգամանքը, որ Օրենքի 33-րդ հոդվածի 1-ին մասը սահմանում է իրավական ակտերում փոփոխություններ և լրացումներ կատարալու կարգը՝ գտնում ենք, որ նպատակահարմար չէ ՀՀ կառավարության հիմնական որոշման նախաբանում հղում կատարել Օրենքի վերոնշյալ հոդվածին, ուստի՝ առաջարկում ենք Նախագծի 2.2-րդ կետից հանել , առաջնորդվելով «Նորմատիվ իրավական ակտերի մասին» 2018 թվականի մարտի 21-ի թիվ ՀՕ-180-Ն օրենքի 33-րդ հոդվածի 1-ին մասով բառերը:
3. Օրենքի 14-րդ հոդվածի 5-րդ մասի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
Ելնելով վերոնշյալ օրենսդրական կարգավորումից՝ հայտնում ենք, որ Նախագծի 2.3-րդ կետում 1-ին հոդվածի «ա» կետում  բառերը անհրաժեշտ է փոխարինել 1-ին կետի «ա» ենթակետում բառերով:
	Առաջարկություներն ընդունվել են:
Նախագիծը խմբագրվել է:

	ՀՀ արդարադատության նախարարություն (19.03.2019թ. N01/5788-19 գրություն)
	1. Նախագծի վերնագիրն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջները, համաձայն որոնց՝ նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի կրճատ անվանումը: Բացի այդ, Նախագծի վերնագրում «որոշումներում» բառից հետո  անհրաժեշտ է լրացնել «լրացում և» բառը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթներն առ այն, որ նորմատիվ իրավական ակտի վերնագիրը համապատասխանում է նորմատիվ իրավական ակտի բովանդակությանը, իսկ հիշյալ Նախագծի 1.6–րդ կետով առաջարկվում է կատարել լրացում:
2. Նախագծի 1-ին կետում անհրաժեշտ է «լրացումներ» բառը փոխարինել «լրացում» բառով, քանի որ վկայակոչված որոշման մեջ առաջարկվում է կատարել ընդամենը մեկ լրացում:
3. Նախագծի 1.5-րդ, 1.6-րդ, 2.3-րդ կետերն անհրաժեշտ է խմբագրել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, համաձայն որոնց՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Այդ առումով, հիշյալ կետերից անհրաժեշտ է հանել «հոդված» բառը:
4. Նախագծում առկա է երկու «1.6» ենթակետ: Այս առումով Նախագծի դրույթների համարակալումն անհրաժեշտ  է խմբագրել:
5. Նախագծի 2-րդ կետին նախորդող «1.6» ենթակետում «լրացնել հետևյալ խմբագրությամբ» բառերն անհրաժեշտ է փոխարինել «լրացնել հետևյալ բովանդակությամբ» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները: Բացի այդ, անհրաժեշտ է հստակեցնել «օրենդրությամբ» բառը հղում կատարելով այն իրավական ակտին, որով կարգավորված են հաշվետվությունների ներկայացման ընթացակարգի հետ կապված հարաբերությունները՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջերը, համաձայն որոնց՝ հղումները կատարվում են հստակ և ուղղակի: 
6. Նախագծի 2-րդ և 3-րդ կետերից անհրաժեշտ է հանել «լրացումները» բառերը, քանի որ այս կետերում վկայակոչված որոշումներում առաջարկվում է կատարել  միայն փոփոխություններ:
	Առաջարկություներն ընդունվել են: 
Նախագիծը խմբագրվել է:



